
viShNustutiH

விஷ்ணுஸ்துதி:

முராராதே விஷ்ணோ ஹரமுக²ஸுராராத்⁴ய ப⁴வதோ
த⁴ராயாம் நாஸ்த்யந்யோ ப⁴வஜலதி⁴பாரம் க³மயிதும் ।

து³ராசாராந் வாऽஸ்மாநவ கு³ருவராநுக்³ரஹப³லாத்
ஜராதூ³ராதா⁴ராமயஹர நிராலம்ப³நத³ய ॥ 1॥

அஹம் ஸக்த: போதே ப⁴வஜலதி⁴போதே த்வயி ந வை
ரத: பாகே லக்ஷ்மீரமண தவ பாகே ந ஹி ரத: ।

ததா²ऽப்யாசார்யாணாம் ஸுக²பத³ஜுஷாம் ஸந்மதரத-
ஸ்வ்ரு’தஜ்ஞாநார்யஸ்யாவிநயமபிநேயம் த்வமவ மாம் ॥ 2॥

ரமா காமாராதி: கமலப⁴வந: ஶ்யாமலதநோ
யதா³ऽஶக்தா:ஸ்தோதும் ஜட³மதிரஹம் க்வ வ்ர ஜபதே ।

ததா²ऽப்யர்க்⁴யம் ஸிந்தோ⁴ரிவ தவ ப⁴வத்வீஶ கருணா-

ஸமுத்³ரைஷா வாணீ தவ ஹ்ரு’த³யதோஷாய ஸததம் ॥ 3॥
ந ஜாநே ஶ்ரீஜாநே கிமபி ஸவநே நாபி நமநே

ரத:ஸ்நாநே தா³நே ரகு⁴குலஜநே ஹ்ரு’ந்நியமநே ।
த⁴நே யாநே கா³நேऽவநிபஸப⁴மாநே ச ப⁴வநே

ரதோ ஹீநே ஸ்தா²நேऽவஸி தத³பி மாநைககருண ॥ 4॥
ஜநா தீ³நா நாநாவ்ரு’ஜிநஶமநாம்நாயமநநா-
த்³விநா வீநாஸீநாதி⁴க³திரிஹ நாஸௌக்²யமத²ந ।

த⁴நாதீ⁴நா ஹீநா பு⁴வநப⁴வநாத்ரேயவத³நா
க⁴நாநூநா ஜ்ஞாநாபஹதமது⁴நாயாதமது⁴நா ॥ 5॥

நராந் ஸ்துத்வா நீசாநுத³ரப⁴ரணாஸக்தஹ்ரு’த³யோ
த³யோதா³ராதா⁴ராऽமரவரநுத த்வத்பத³யுக³ம் ।

ந சாவந்தே³ விஷ்ணோ தத³பி ப⁴வவாரீஶ பதிதம்
பதே மாயா மாயாவரணஹரணாத்³ரக்ஷ ந்ரு’ஹரே ॥ 6॥

விஷ்ணுஸ்துதி:

ஹரே நாநாயோநிப்ரப⁴வநநிதா³நாந்யநுதி³நம்
க⁴நாபை⁴நாம்ஸி ஶ்ரீவநஜநயநாநேககு³ணக ।

க்ஷமஸ்வ க்ஷேமம் மே ஸஶ தி³ஶ த³ஶஸ்யந்த³நஜநே
ஶஶாங்காஸ்ய த்வம் மே ப⁴வஜநிததாபம் பரிஹர ॥ 7॥

ஹரே ராஜாநோऽமீ ஸ்வப⁴டதநயாந் தோ³ஷநிலயாந்
கு³ணைர்ஹீநாந் ஸௌவா இதி மதியுதா: பாந்தி ஸத³யா: ।

மதா³ர்யா ஆபா³ல்யம் தவ ப⁴ஜநஸம்ஸக்தஹ்ரு’த³யா
ஜஹுர்நித்³ராம் தேஷாம் ரகு⁴வர விநேயோऽஸ்ம்யவது மாம் ॥ 8॥

வயம் ப்ராத:ஸ்நாநம் ரகு⁴பநமநம் ஸுப்ரவசநம்
கு³ருத்⁴யாநம் பத்³மாரமணப⁴ஜநம் நாபி மநநம் ।

அகார்ஷ்மாலம் ஶ்ரீலம் த³ஶவத³நகாலம் க³ததுலம்
ரமாலோலம் யாம: ஶரணமமலம் வீதஶமலம் ॥ 9॥

கு³ருஸ்வாந்தஸ்தா²ந்யாக³ணிதகு³ணமாணிக்யநிகர-
ச்ச²விவ்ராதோபேதாமிதஸுக² மகா²ந்நேடி³த ஹரே ।

நம:ஶ்ரீமந் வ்யாஸ ஸ்வஜநது³ரிதாஹார்யவிது⁴ர
த்வதீ³யே வாயௌ மே ப⁴வதி ப⁴வதாத்³ப⁴க்திரதுலா ॥ 10॥

ரமாராம ஶ்ரீமந்நமலகமலாஸோமநத போ⁴
நமாமோ ஹேமாபா⁴மிதமஹிம ஹே மாத⁴வ ந தே ।

ஸமோ பூ⁴மா பூ⁴மௌ ஶமத³மவிமாநாதி³நியம-
ஶ்ரமஸ்தோமப்ரேமந்நவ மலஹிமாநீமிஹிர போ: ⁴ ॥ 11॥

விராகா³ஸக்திஸ்தே வயமஜ புராகா³ரரமணீ
த⁴ராகா³நாஸக்தா ந ச பத³பராகா³த³ரயுதா: ।

புராகா³ராத்யாதி³ப்ரணுத விதராகா³த⁴மஹிமந்
ஸுராகா³வா பூ⁴தீ:ஸுமதிமுக²ரா கா³தி⁴ஜஸக²॥ 12॥

க⁴நோபமதநோ மம த்வயி மநோ ந ஸக்தம் ஜநோ
விநிந்த³தி த⁴நோந்மதோ³ யதி³ தநோஷி ந த்வம் த³யாம் ।

ஸ்வநோக³தமநோஹராக³ம வநோத்³ப⁴வாப⁴ம் பத³ம்
விநோத்தம க³திஶ்ச கா ஜக³த³நோத்³த⁴ரைநோக³ணாத் ॥ 13॥

மநாக³பி விநா ஹரே தவ த³யாம் ந ஶம் கஸ்யசித்
த⁴நாதி⁴பஜநார்ஜநே ரதிமதாம் கத²ம் ஸா ப⁴வேத் ।

க⁴நாந் ஸுபவநா இவ த்வமஜ கல்மஷம் தூ³ரதோ
விநாஶ்ய வஸநாஶநாத³ரமவேஶ நாராயண ॥ 14॥

ஹரே தவ பத³ஸ்ம்ரு’திம் ஸகலஜந்மதோ³ஷாபஹாம்
வத³ந்தி நிக³மா ரமாரமண மாமகாக⁴ம் குத: ।

ந ஹந்தி ந ஹி ஸந்தி கிம் மயி கு³ருப்ரஸாதா³த³யோ
த³யோத³தி⁴வயோதி⁴பாஸந பி⁴யோऽரிதோऽபாகுரு ॥ 15॥

ஹரே ப⁴ரதஸோத³ரே த³யிதஸாக³ரே ஶ்ரீத⁴ரே
மநஶ்சரது பா⁴ஸுரே ஸகலதோ³ஷதூ³ரேऽஜரே ।

வரே த³நுஜபீ⁴கரே ப³ஹுகு³ணாகரே மத்⁴வரே
மயீஶ பரமாத³ரே தநு த³யாம் ப⁴வேநாதுரே ॥ 16॥

ஜக³ஜ்ஜநகஜாநகீகமநபீ⁴மஸோமாऽதி³மா-
மரவ்ரஜஸுபூஜித வ்ரு’ஜிநநாஶந ஶ்ரீஶ ந: ।

ஆவ ப்ரவணவர்க³வத்தவ நிஸர்க³ப⁴க்தாநலம்
ஸுபா⁴ர்க³வதநோ தபோஹரண ப⁴ர்க³ஜப்யாபி⁴த⁴ ॥ 17॥

த்³விபாதி⁴பமபா: புராऽஜித விபாஸநோऽதித்வர:
க்ரு’பாபரவஶஸ்ததா² த்³ருபத³ஜாமுபாஸத்³ வ்ரஜம் ।

க்ஷபாசரவிபாடநே படுமபாஸ்ததோ³ஷம் வயம்
ஹ்யபாவ்ரு’தமுபாஸ்மஹே விஷயலோலுபாநப்யவ ॥ 18॥

மயா கிமபி ஸாத⁴நம் ந க்ரு’தமீஶ வித்தார்ஜநே
ஸதா³ரதிமதா ரமாரமண ஸத்யதீ⁴ஸந்நத ।

த³யாலுரிதி வைதி³கீ ப்ரதி²திரஸ்தி யா தாம் ஹரே
ந நாஶய க⁴நாஶய ப்ரஶமயாமயம் பௌ⁴திகம் ॥ 19॥

நுதிம் ஹி கரவாம நோ தி³ஶது தீ³தி³விம் வாமநோ
ரகூ⁴த்தம ந வா மநோ ப⁴வது சஞ்சலம் வா மநோ ।

ஹரே தி³திஜநாம நோ லவநகௌஶலாவாமநோ
ந வாமநி ப⁴வாமநோ ஹர ஶரீரிகா வாமநோ ॥ 20॥

அயே புருத³யேऽவ்யயே ஸுக²மயே ஶ்ரியே ஸம்ஶ்ரயே
தி⁴யே பு⁴வநஜாலயே ஶுப⁴ஜயேப்⁴யதாப்ராப்தயே ।

வயேऽரணமநாமயே ரசிதப⁴க்தலோகாப⁴யே
மயேப்ஸிதமத³ஶ்ஶயே தவ ந கிம் முராரிப்ரியே ॥ 21॥

விருத்³த⁴க³திரீஶிதா மஹத³ணுத்வயோராஶ்ரய:
கத²ம் த்வதி மமாப⁴வத் ப்ரதிதி³நம் மஹாத்³வாபர: ।

ஹிரண்யகஶிபோ:ஸுதே நரகநந்த³நே யத்³த³யாம்
விதா⁴ய ரு’ததீ⁴ஸுதே மயி தநோஷி நோ தத்³க³த:॥ 22॥

அஜாமிலக³ஜாதி⁴பத்³ருபத³ஜாஸ்த்வயா பாலிதா-
ஸ்த்வஹம் தவ ப⁴டோ ந கிம் கிமவநே க³தம் பாடவம் ।

கு³ணா மயி நஹீதி வா ரகு⁴பதே த³யாம் நாசர:
ஶிலாகலுஷநாஶநேऽக்ரு’த கிலாப³லாஸாத³நம் ॥ 23॥

மஹாபி⁴ஷக³பூ⁴த் புரா ஜலநிதி⁴ர்விதே⁴ராஜ்ஞயா
நிஜாபகணபாதநாத³பக⁴நே ததா² ஶந்தநு: ।

குதோऽலஸமதிர்வ்ரு’தா² ப⁴வ ப⁴வாமயே த்வம் மஹா-
பி⁴ஷக்³வபுஷி மே க்ஷிபம்ஸ்தவ ஹி ஶாம்ப³ரம் ஶம் தநு:॥ 24॥

நிந்தா³வந்தா³ருலோகாநவநமுருத³ய தத்³விதா⁴நாமுதா³ரா
மந்தா³ நந்தா³ ச ப⁴ர்க³ப்ரப்⁴ரு’திஸுரவராராத்⁴யபாதா³ரவிந்த³ ।

மந்தா³வ்ரு’ந்தா³வநக்ஷ்மாவிஹரண கருணாலேஶத: பாஹி ஜாதம்
நந்தா³ வந்தா³மஹே த்வாம் கு³ருவரஹ்ரு’த³யக்ஷீரஜஸ்த²ம் முகுந்த³ம் ॥ 25॥

ஸீதே மாதேவ போதே கு³ணலவரஹிதே மய்யவித்³யாவிபூ⁴தே
போதே தே³வை: பரிதே குரு கு³ணப⁴ரிதே காऽநுகம்பா ஸமாதே ।

க்²யாதே வாதேந கீ³தே பரிஹ்ரு’தது³ரிதே ஸந்நதே பூ⁴மிஜாதே
ப⁴க்திம் லக்ஷ்மீநிகேதே கு³ருஹ்ரு’த³யக³தே தே³ஹி மே த்வத்ஸமேதே ॥ 26॥

வாயோ ஶ்ரேயோऽபி ராயோ ஹரிரிதி ஸுதி⁴யோ தே³ஹி பூ⁴யோ நமஸ்தே
ப்ரேயோ ஹேயோ ஹி காயோ ந ச ப³லநிசயோ பூ⁴ரயோ நாரயோ வை ।

ப்ரேயோ ஜ்யாயோऽநபாயோர்ஜிதஸுஜநத³யோதா³ர யோகி³ப்ரியோமா
த்⁴யேயோபேயோததே³யோந்ரு’பஸப⁴விஜயோ நாமதோ³ ஹேऽப்³ஜயோநே ॥ 27॥

ஸேவே தே³வேஶ பா⁴வே மம வஸ கு³ரவே தே நம:ஶ்ரீஶபா⁴வே
ஸ்ரு’த்யப்³தே⁴பூ⁴ர்யமீவே த்³யுதிவிஜிதரவே ஸ்யாத்³த³யாऽதீவஜீவே ।

ஸௌவே ஹே வேத³ராவேடி³தசரண ப⁴வே மக்³நமுத்³த்⁴ரு’த்ய தா³ஸம்
ஶைவே தை³வே த்வயீநே ரதிமதிவிப⁴வே மாமவேஷ்டப்ரதா³த:॥ 28॥

அது⁴நா ஸ து⁴நாது பூ⁴தப³ந்த⁴ம் மது⁴நாஶீ மது⁴நா தி⁴யா ச பூர்ண:

மது⁴நா விது⁴நா ஸமாநவக்த்ரோ விதி⁴நாதோ² விதி⁴நா ஸமர்சிதோ மே ॥ 29॥
ஸ்ம்ரு’திஸ்த்வநுக³தா ஹரேர்மதித ஏவ நஷ்டா ப⁴வே-

ந்நுதிர்ந ரசிதா மயா ந ச நதிர்ந வாபி ஸ்ம்ரு’தி: ।
மதிர்மம ந வித்³யதே யதிபதே ப⁴வந்தம் விநா

ஶ்ருதிப்ரப்⁴ரு’திஸாத⁴நை: ஶ்ருதிததீடி³தம் த³ர்ஶய ॥ 30॥
ஹரே ஸுரேஶ ரேக²யா நதம் நுதம் ச தம் ததம் ।
ப⁴ஜே நிஜே க³ஜே ஶிவக்ரியா த³யா மயா த³ரே ॥ 31॥
ஹரே ஸ்ம்ரு’திர்ந சாஸ்தி சேத் கத²ம் மமாக³ஸாம் ஸ்ம்ரு’தி:
க்ரு’தம் ஸ்மரேதி ச த்ரயீ யதா³ஹ வேத்ஸி தந்ந கிம் ॥ 32॥
ஹரே தவ ப்ரியாத்மஜஸ்நுஷாநபாத்ததா³த்மஜா: ।
மயா த³யார்த²மாத்³ரு’தா வத³ந்தி கிம் ந தேऽந்திகம் ॥ 33॥
தாத ஶ்ரீராமமூர்தீரமலகமலதோऽப்⁴யர்ச்ய மாதுர்ந ஶிஷ்டம்

கஞ்ஜம் கஞ்ஜாலயாயா இதி யத³மநிஷி ப்ராத³தா:³ கஞ்ஜமேகம் ।
தத்கிம் ஜாயாத³யாத: கிமு மயி த³யயா நைவ ஜாநேऽஹமஜ்ஞ:

ஸ்வாமிந் ஶ்ரீஸத்யபோ³த⁴வ்ரதிவரஹ்ரு’த³யாம்போ⁴ஜவாஸிந் வத³ த்வம் ॥ 34॥
புரா புராரிபாலநே த்வரா முராரிணா க்ரு’தா ।
த⁴ராமராவநே ந கிம் படு: பராபராஜித:॥ 35॥
இந்தி³ரா ஸத்யபோ³தா⁴ர்யஹ்ரு’த³யாம்போ⁴ஜமந்தி³ரா ।
இந்தி³தி³ராந் ஸ்வபாதா³ப்³ஜேऽவ்யாந்நோபா⁴ஜிதசந்தி³ரா ॥ 36॥
ப்ரியா யஸ்ய மாயா க்ரியாऽம்நாயமேயா

பி⁴யா யஸ்ய மாயா விநஷ்டாऽந்யதீ³யா ।
நயாத்தம் ஜயார்த²ம் த³யாலும் ஹயாஸ்யம்

ப⁴யார்தாஶ்ச யாம: ஶ்ரியாயத்³ய விஷ்ணும் ॥ 37॥
நேதா ய: கமலாலயாதி³ஜக³தோ மாதா யதா²ஸர்வத:
பாதா ஸத்யமதிவ்ரதீஶஹ்ரு’த³யாப்³ஜாதாலயோ யஶ்ச தம் ।

பூ⁴தாதீ⁴ஶஶசீபதிப்ரப்⁴ரு’திபி: ⁴ பீதாம்ரு’தைராத்³ரு’தம்
தூ⁴தாஶேஷப⁴யம் நமாம ஸததம் ஸீதாபதிம் ராக⁴வந் ॥ 38॥

க⁴ர்மஸூக்தவ்யாகரணத⁴ர்மப்ரீதோ ரகூ⁴த்தம:
கர்மபௌர்வம் பராக்ரு’த்ய ஶர்ம மௌக்தம் ப்ரயச்ச²து ॥ 39॥

ஸமுத்³ரஸூத்ரவ்யாக்²யாநஸமுத்³-ரகு⁴பதிர்ஹி ந: ।
ஸமுத்³ரஜஸ்காந் ஸுக்ஷீரஸமுத்³ரவஸதீந்க்ரியாத் ॥ 40॥
கமலா மஹிலா ஸுதோऽப்³ஜஜாதோ

நநு பௌத்ர: புரஶாத்ரவோऽந்யலேகா:² ।
தவ யஸ்ய ப⁴டா நமத்கிரீடா:
புருடாபா⁴ம்ப³ர ஸம்ஸ்துவீத கஸ்த்வாம் ॥ 41॥

ந மே வபுஷி பாடவம் ந நயநே ந ஶப்³த³க்³ரஹே
ஸிதா மம தநூருஹா: ப்ரஶிதி²லா த்³விஜாநாம் ததி: ।

ததா²ஷி விஷயேऽஶுபே⁴ சரதி மே மந:ஶ்ரீஹரே
த்வதீ³யஹ்ரு’த³யம் விநா நஹி நிதா³நமஸ்த்யத்ர வை ॥ 42॥

ஆம்நாயோத்³தா⁴ர பூ⁴ப்⁴ரு’த்³த⁴ர த⁴ரணித⁴ர ஶ்ரீஹிரண்யாஸுராரே
க²ர்வாங்க³க்ஷத்ரகோ³த்ராபஹ த³ஶரத²பூ:⁴ கம்ஸஶத்ரோ விநேத்ர ॥ 43॥
ஆர்விந் ஶர்வேஶபூர்வாமரக³ணவிநுதாநந்தரூபக்ரியாவந்
வ்யாஸ ஶ்ரீஸத்யபோ³தா⁴ஹ்வயகு³ருஹ்ரு’த³யாவாஸ விஷ்ணோ நமஸ்தே ॥ 44॥
மத்⁴வார்யமீடே³ யோ முக்தேரத்⁴வாநம் மாமத³ர்ஶயத் ।
வித்⁴வாநநமுபந்யாஸஸுத்⁴வாநஜிதவாதி³நம் ॥ 45॥
பா⁴கி³ரதி²கு³ணாந்வக்தும் போ⁴கீ³ஶோ ப³ஹுலாநந: ।
வாகீ³ஶோऽபி க்ஷமோ நைவ ஹே கீ³ர்வாணதரங்கி³ணி ॥ 46॥
அங்கீ³க்ரு’தாநங்க³ரிபூத்தமாங்க³ம் ஸங்கீ³தசர்யாமக⁴ராஶிப⁴ங்கா³ம் ।
ப⁴ங்கா³க்³ர்யதூ³ரீக்ரு’தஸத்துரங்கா³ம் க³ங்கா³மஹம் நௌமி லஸத்தரங்கா³ம் ॥
47॥
பே⁴ரீ கௌ³ரீஶராமஸ்ய நாரீக்ரு’தஶிலஸ்ய யா ।
வைரீ ந ஸஹதே தாம் தம் தூ³ரீகுரு தவ ஸ்த²லாத்
விஷ்ணுப்ரீத்யை சரகோ நைவ கிம் து

வ்யர்த²ம் நீசாந்கரகஸ்ஸந்நுபாஸே ।
ஆக:³பூகா³ந்மாமகாத்³து:³க²ஹேதோ:
ஹேயாத்பாயாச்ச்²ரீநிவாஸாக்²யதை³வம் ॥ 48॥

இதி ஶ்ரீஸத்யஸந்த⁴தீர்த²க்ரு’தா விஷ்ணுஸ்துதி:ஸமாப்தா ।

